A mina experiencia dos
Exercicios Espirituais
Pilar Wirtz Molezun

1. Introducion

Falar dos Exercicios Espirituais é para min todo un desafio.
Supdén tocar unha experiencia dun gran valor simbélico na mina
vida. Todas as persoas, crentes ou non, a través das propias opciéns
libres e do modo de asumir todo aquilo que nos ven dado, imos
fraguando esa experiencia Unica e orixinal que constitiie a nosa
identidade. No meu caso, esta experiencia humano - espiritual foi
configurandose, a través do tempo, en estreita relacién cos
Exercicios Espirituais. Dunha ou doutra maneira, féronme
acompanando sempre e marcando fitos fundamentais do meu proceso
vital.

Por tratarse dun tema tan conecido, parece que esta de sobra
unha informacién sobre os Exercicios mesmos: qué son, de 6nde
procede esta experiencia, quén é o seu fundador. Con todo, por se
algtin lector ou lectora mdais novos ou mais apartados desta
tradicién o precisase, empezarei por facer unha pequena presentacion
obxectiva dos mesmos.

Os chamados tradicionalmente Exercicios Espirituais tefien a stia
orixe en San Ignacio de Loyola (1491-1556), un home dedicado ao
exercicio das armas que cae ferido en Pamplona, batallando contra
os franceses. Durante a convalecencia, na stia casa natal de Loyola,
lendo a Vita Christi e a Vida dos Santos, empeza un proceso de
conversion que se prolongara, durante un tempo longo de oracién,

nunha cova de Manresa. Méis tarde, recolle a stia propia experiencia,
feita guia metodoléxica para outros e outras, nun librifio pequeno
chamado “Exercicios Espirituais”, estruturado en catro semanas e
cun “modo e orde” moi preciso e elaborado.

Na experiencia dos Exercicios recéllese o dinamismo vital da
“espiritualidade ignaciana” que deu lugar 4 Compania de Xesis
(xesuitas), congregacion fundada polo mesmo San Ignacio, que
axifia empezou a estenderse por todo o mundo. Posteriormente,
dentro desta espiritualidade, con moi distintas variantes, foron
nacendo un gran nimero de congregacions relixiosas, sobre todo
femininas.

Os Exercicios non quedaron reducidos ao mundo “ignaciano”. Xa
desde o principio, entraron a formar parte da tradicién espiritual da
igrexa universal e foron asumidos, a través dos séculos, como modo
de formacién e de experiencia relixiosa, por movementos cristians
de base, seminarios, relixiosos e relixiosas, cregos, bispos e, mesmo,
por moitos papas.

2. A miha experiencia como receptora dos Exercicios
Espirituais

Como todas as persoas da mina xeracién que nos formamos en
colexios relixiosos, a mifna experiencia dos exercicios empezou desde
ben pequena. No colexio onde eu estudei, a Compania de Maria da
Coruna, lembro que a partir dos doce ou trece anos faciamos cada
ano os Exercicios. E dicir, catro ou cinco dias de silencio e oracién,
orientados por un crego xesuita.

Algunhas daquelas predicaciéns podo recordalas ainda agora:
moita insistencia na “pureza”, na maldade do pecado, explicaciéns
moi graficas, mesmo terrorificas, sobre a morte e o inferno. Con
todo, ao contrario do recordo que outras persoas tenen destas
experiencias, debo reconecer que, mais ala do contido, para min
resultaron positivas e axudaron a poner os alicerces da mina fe.

Sendo nova, aos dezaoito anos, entrei monxa na Compania de
Maria, unha congregacion ignaciana. Desde entdén, os Exercicios
pasaron a ser o centro da espiritualidade e da formacién que fun
recibindo. Durante os anos do Noviciado, faciamos oito dias de

Exercicios daas veces ao ano e, como preparacion a profesion
solemne, tinamos a experiencia dun mes de Exercicios. Ao longo da
vida tiven ocasién de participar en diferentes cursos e cursifios
sobre os fundamentos e pedagoxia desta espiritualidade e facer cada
ano a experiencia dos Exercicios.

Miradas no seu conxunto, recordo estas experiencias como tempos
fortes de oracidén, de reflexién, de encontro con Deus, co evanxeo,
comigo mesma e ocasiéns de ir configurando a mina vida en torno
ao eixo central da fe.

Gardo un especial recordo do mes de Exercicios, con Luis
Mendizabal S.J., en Roma, no ano 1964, xusto cando se estaba a
celebrar o Concilio Vaticano II. A nivel teérico, a orientaci6n
teol6xica deste mes foi moi tradicional e, mesmo, con insistencias,
pouco sas, nas penitencias, no sacrificio, na mortificacién. Con
todo, a nivel existencial, sintoa como unha experiencia nuclear, que
marcou moi fondamente a mina vida. Agora, despois de tantos anos,
teno a conviccion de que aquel mes de Exercicios, tan fiel e
intensamente vivido na mina mocidade, consolidou en min unha
estrutura interior basica que, a modo de columna vertebral,
sustentou e posibilitou a apertura e a maduracién posterior.

3. A mina experiencia como orientadora de Exercicios
Espirituais

3.1. Un proceso de busca

Terminei os meus estudos pouco despois de rematar o Concilio.
En Santiago, naqueles momentos de cambio, tan complexos e
esperanzadores, empecei a mina vida activa e propiamente adulta:
profesora de matematicas, responsabilidades diversas, conflitos,
contacto con outros ambientes e novas relaciéns. A mina vida foise
atopando con desafios e metida en novos horizontes de busca.
Pouco a pouco foi nacendo en min unha nova maneira de pensar, de
sentir, de actuar e de entenderme a min mesma como muller.

En xuno de 1994 termina para min unha etapa longa e intensa,
centrada en labores de coordinacién e animacién dentro da mina
congregaciéon. Nese mesmo ano, vivin a fonda e entranable

experiencia de acompanar a mina irma Tereixa na stia enfermidade
e na sta morte, en febreiro 1995,

Unha nova etapa empezaba na mina vida. Entre as distintas
actividades, proxectos, experiencias que se me foron abrindo, tiven
ocasion de orientar e compartir dias de oracién con diferentes
grupos. Unha experiencia moi enriquecedora para min, que me
obrigou a ir estruturando e compartindo a mina propia vivencia
espiritual con outras persoas. Recordo, como especial desafio, as
minas primeiras experiencias con comunidades contemplativas
femininas.

Aqui empeza, propiamente, a etapa de sentirme suxeito activo dos
Exercicios Espirituais. Nun primeiro momento non sentia excesiva
preocupacion por axustarme ao contido e metodoloxia dos Exercicios
de San Ignacio. Buscaba, fundamentalmente, ser fiel a min mesma
e expresarme desde o que eu estaba a descubrir: unha comprensién
teol6xica maéis conectada coa vida, un horizonte eclesial e social
mais critico e aberto, unha maior radicalidade no compromiso cos
pobres, unha nova sensibilidade humana e feminista.

O meu intento era buscar formas de integrar todos estes elementos
nunha sintese coherente e integradora. Pouco a pouco, este intento
foi atopandose, desde dentro, coa experiencia dos Exercicios que tan
fortemente levaba incorporada. Sen deixar de ser fiel a min mesma,
fun comprendendo mellor e redescubrindo unha nova coherencia na
proposta ignaciana tradicional.?

As circunstancias féronme abrindo moitas e diversas posibilidades
de compartir esta experiencia. Ao longo destes dez anos, unha
media de ddas ou tres veces ao ano, tiven contacto con diversos
grupos: segrares, relixiosos homes e, sobre todo, relixiosas de
diferentes congregacions, idades e ideoloxias de distintos puntos da
xeografia espanola.

! Tiven ocasion de relatar esta experiencia en Encrucillada n® 93, maio-xufio 1995

2 Neste sentido foi moi enriquecedor o traballo en equipo con Lurdes Gorostola,
Misioneira Mercedaria de Bérriz, e con Laly Jubany, relixiosa Escrava do Sagrado
Corazén.

Vista agora, desde a perspectiva do tempo, agradezo estas
oportunidades como lugares privilexiados de estruturar, compartir
e sentir confirmada a mina fe. Foi un verdadeiro proceso de busca,
por veces torpe e atoutinante, sempre facéndose e modificandose, no
intento de ir atopando a figura e a expresién axeitada en cada caso.
Un proceso de elaboracion contrastado por sensibilidades, vivencias
e suxestions de outra xente.

Resultoume especialmente significativa a experiencia do mes de
Exercicios que vivin este ano en Bérriz, xuno de 2005, cun grupo
de 17 mulleres relixiosas, entre 30 e 40 anos, de diferentes culturas
procedentes dos cinco continentes. Foi unha experiencia moi
gratificante e confirmadora que me obrigou a clarificar e afondar na
mina proposta®.

3.2. Tres experiencias bdsicas

Concretando mais as influencias que me foron marcando, podo
sinalar tres experiencias que, desde o seu angulo especifico, foron
moi determinantes para min. Dalgunha maneira a mina visién
actual dos Exercicios esta na confluencias destes tres procesos:

3.2.1. Grupo de Teoloxia

No ano 1970, acabada de chegar a Santiago, nun momento no que
as novas ideas emerxian con forza e ameazaban acabar con toda a
comprension anterior, empezamos un grupo de Teoloxia con Torres
Queiruga, en Santiago. Eramos persoas moi diferentes, convocadas
pola Vicaria de Ensino para acadar a idoneidade como profesores e
profesoras de Relixiéon. Un grupo que axina se independizou e segue
ainda vivo, funcionando cun ritmo quincenal, e do que eu son unha
das poucas superviventes daquel primeiro momento.

A dindmica deste grupo foi unha ocasién privilexiada para irme
abrindo, sen rupturas, progresivamente, desde dentro, ao cambio.
Foi, e segue a ser, unha oportunidade moi valiosa para estudar de
forma continuada moitos e diferentes temas, afondar nos novos

3 Este grupo de relixiosas, estaban no tempo de preparacién para os seus votos
perpetuos. Pertencen a duas Congregaciéns: Apostolicas do Corazon de Xesus e
Misioneiras Mercedarias de Bérriz. Vivin esta experiencia en equipo coas suas
respectivas formadoras: Pilar Ertzunza e Lurdes Gorostola.

conceptos e descubrir as novas interpretaciéns. Axudoume a ir
facendo proceso, desde dentro, no compartir libre e espontaneo do
grupo e, ao mesmo tempo, desde a seguridade dunha orientacién
seria e cunha ampla perspectiva teoléxica. Esta formacién a modo
“escola - taller” en contacto coa vida, na busca de respostas
existenciais, permitiume ir consolidando a mifa fe e a mina vivencia
espiritual desde nun novo paradigma teoléxico*.

3.2.2. Seminario de Acompaniamento Integral

No ano 1994, un grupo de relixiosas de diferentes congregacions
de espiritualidade ignaciana, puxemos en marcha un Seminario de
Acompanamento, en Salamanca. Buscabamos ofrecer unha
formacion, desde mulleres e para mulleres, que nos axudase a crecer
na arte do acompanamento integral-espiritual.

Ao longo deste tempo, son unhas 250 persoas as que pasaron
polos cursos, de dous anos, que ofrece o Seminario. En xeral, os
froitos son moi positivos e confirmadores. Para as que formamos o
grupo coordinador, actualmente oito mulleres, estd a ser unha
verdadeira experiencia de equipo, de busca conxunta dindmica e
creativa. Unha ocasion privilexiada de afondar nunha antropoloxia
integral e integradora.

A experiencia destes anos en Salamanca foime abrindo novos e
enriquecedores horizontes, que entraron nunha profunda conexién
e complementariedade coa nova comprension teoléxica. Agradezo
especialmente, neste sentido, a achega de Lola Arrieta, conecida
psicéloga e especialista en acompanamento, que forma parte do
equipo desde o principio®.

3.2.3. Grupo de Congregaciéons Femininas de Espiritualidade
Ignaciana

Desde 0 ano 1984 un grupo de monxas de Espiritualidade Ignaciana,
xuntédmonos periodicamente para afondar nela desde nés. Fomos

4 Nesta mesma lifia, coa perspectiva dun grupo moito mais amplo, estou vivindo a
experiencia da Escola de Espiritualidade, desde o ano 1994.

5 Tamén, neste sentido, estd sendo moi enriquecedor para min o Grupo de
Acompafiamento que estamos vivindo en Galicia, en Sobrado dos Monxes, desde
1995.

pasando de ser meras receptoras a descubrir a importancia de ser
células vivas e creativas dentro desta espiritualidade. Dun xeito
sinxelo, fomos compartindo experiencias e significados e buscando
novos modos de entender os diferentes aspectos da vida desde esta
espiritualidade e achegarnos aos Exercicios, desde a nosa propia
sensibilidade de mulleres. As nosas xuntanzas, nos diferentes
grupos que foron xurdindo, foron verdadeiros talleres de elaboracién
tedrica e vivencial da dinamica ignaciana, co intento de dar forma
a novas intuiciéns e recreando a nosa maneira propia de proceder.

Mirada en perspectiva, doume conta de que esta experiencia de
busca compartida con outras mulleres, foi moi decisiva na elaboracién
da mina proposta de Exercicios. A comprension actual, a sintese
que intento transmitir, leva dentro moita forza e enerxia, moitas
ideas e intuiciéns que se foron xerando nestes grupos de companeiras
e amigas®.

3.3. Algunhas conclusions deste proceso

Desde a experiencia vivida quixera apuntar algunhas convicciéns
e intuiciéns 4s que fun chegando ao longo deste proceso:

- A pedagoxia espiritual e humana dos Exercicios leva dentro
unha enorme sabedoria como dinamizadora dunha espiritualidade
integradora e humanizadora. Polo feito de partir da experiencia
concreta de Ignacio, conscienciada e reflexionada, levan en si a
potencialidade de conectar coa experiencia humana de todos os
tempos.

- Esta experiencia de Ignacio, como non podia ser doutra maneira,
chegounos expresada en concepciéns teoldxicas, antropoléxicas e
culturais propias do seu tempo. Para poder identificarse hoxe con
esta experiencia, resulta indispensable, ou polo menos moi axudador,
traducila nunha teoloxia actualizada e nunha antropoloxia que
conecte coa sensibilidade cultural e relixiosa do noso tempo.

- O caracter persoal dos Exercicios, que tan acertadamente
insiste na transformacién afectiva e no cultivo da interioridade,

5 Nesta perspectiva de xénero axidame moito a reflexién e busca que desde hai
dez anos estamos a facer na Asociacion de “Mulleres—Cristids—Galegas”.

necesita ser completado coa dimensién social do compromiso pola
xustiza, para evitar deformaciéns intimistas que leven a un
espiritualismo desencarnado.

- O mais xenuino e orixinal dos Exercicios, como dicia, esta en
que transmiten unha experiencia. Por iso, dirixir Exercicios non
sup6n, sen mais, a fidelidade a un contido e un método como algo,
en definitiva, externo a propia vida. Pide compartir e facer propia
experiencia que se transmite, “pasala polo corazén” ata chegar a
reconecerse persoalmente nela.

- Esta caracteristica tan fundamental dos Exercicios sup6én un
especial desafio para as mulleres. San Ignacio expresa a suda
experiencia desde o seu ser de home e a transmisién dos Exercicios
chegounos a través dos xesuitas, tamén homes. Hoxe moitas
mulleres estamos convencidas de que a verdadeira fecundidade da
tradicién ignaciana pide a nosa colaboracién activa. Precisa que,
tamén nés, pasemos os Exercicios “polo noso corazén”: polo noso
pensar, sensibilidade, creatividade e facer feminino, para que, todos
e todas, nos poidamos sentir reconecidos nesta experiencia.

4. A mina proposta actual dos Exercicios

Os Exercicios Espirituais, como o seu mesmo nome indica, non
son unha secuencia de meditacions que animan uns dias de reflexién
e oracion. Os Exercicios son un proceso, unha pedagoxia orientada
cara a unha experiencia espiritual transformadora da vida. Un
proceso formado por unha secuencia lineal de contidos, entretecidos
por unha léxica afectiva que, a modo de espiral, vai avanzando, paso
a paso, ata lograr a experiencia espiritual buscada: “un novo modo
de vivir, buscando, deixandose encontrar, por Deus en todas as
cousas”.

A mina proposta busca harmonizar e integrar ben tres dimensiéns:
a pedagoxia espiritual dos Exercicios, un novo paradigma teol6xico
e unha pedagoxia do crecemento humano desde unha antropoloxia
integral. Tres dimensiéns que foron marcando a mina vida e que
vou descubrindo que, na stia profunda articulacién, encontran os
Exercicios unha forte harmonia e coherencia.

Ainda que, necesariamente, tena que ser dun xeito breve, e
excesivamente apretado, intentarei presentar as claves fundamentais
da mina maneira de entender hoxe os Exercicios. Unha proposta
que ten, sen mais, o valor de ser o resultado dun proceso persoal,
contrastado pola vivencia doutras persoas. E dicir, ten ese “valor
engadido” de toda proposta “pasada polo corazén”.

4.1. Ideas e experiencias fundamentais
4.1.1. Deus Amor crea por Amor

Deus é Amor e crea s6 por Amor. Un Deus, que desde o seu Amor,
s6 busca a plenitude da stia creaciéon, que non quere nada para si
mesmo e que unicamente esta interesado na realizacién positiva de
todo o noso ser, na nosa plena e total felicidade. O seu dinamismo
creador esta constantemente impulsando o crecemento humano, o
progreso da humanidade, da historia e da creacién enteira, en todas
as suas dimensiéns. Por iso, este dinamismo creador é, tamén, un
dinamismo humanizador. Deus crea ao ser humano, home e muller,
para que vivan plenamente’.

Este Principio e Fundamento atravesa todo o proceso dos
Exercicios posibilitando unha profunda coherencia en duaas
dimensiéns moi fundamentais:

- Ser unha experiencia de gratuidade. Deus ten a iniciativa, esta
sempre buscandonos. Non se trata, polo tanto, de convencelo co
noso esforzo, oracién e peticiéon para que El veha a nés e nos
conceda a sta graza e o seu perdén. Desde a perspectiva dun Deus
que busca incansable comunicarnos o seu Amor, a experiencia de
Exercicios recobra o seu mais xenuino sentido da gratuidade.
Unicamente buscan crear en nés as condicions humanas de
totalidade, unificacién, disponibilidade e acollida para deixarnos
encontrar por El e que o seu Amor poida asi ir transformado a nosa
vida.

7 Estas ideas estan tomada de: Torres. Queiruga, A, Recupera-la creaciéon. SEPT
Vigo 1996. En xeral, a comprension teoléxica da mifia proposta dos Exercicios esta
baseada no conxunto da sua obra.

54 390




A mifia experiencia dos exercicios espirituais

- Ser unha experiencia espiritual - integral. A perspectiva dun
Deus que busca o ben total da humanidade, que lle interesa o noso
crecemento en todas as dimensiéns do corpo e do espirito, abre
horizontes cara unha experiencia espiritual integradora e
humanizadora que esta na base dos Exercicios. De modo que cando
crecemos en humanidade, cando axudamos a alguén a mellorar a
stia vida, cando apoiamos o progreso verdadeiro do mundo, estamos
obedecendo a Deus, estamos facendo a sia vontade. Como recolle a
tan certeira frase de San Ireneo, estamos glorificando a Deus: “A
gloria de Deus é a vida da persoa humana”

4.1.2. Seres pecadores acollidos no Amor

A experiencia dun Deus que esta sempre, buscando e potenciando
0 noso ben co seu dinamismo creador humanizador, choca coa nosa
finitude e o noso pecado. Cando nos pechamos a vida, cando non
nos abrimos ao Amor, estamos poniendo obstaculos & acciéon creadora
de Deus no mundo. Pechamos a canle do seu Amor en nés, e a través
de nés para a humanidade. A esta luz, a realidade da culpa cobra
unha enorme seriedade e leva a experimentar unha “fonda pena e
dor polos nosos pecados”.

Pero, ao mesmo tempo, a experiencia do pecado esta envolta na
plena seguridade da confianza. Sabémonos acollidos e aceptados
polo Amor dun Deus “que nos amou cando ainda eramos pecadores”
(Rom 5, 8). Esta dobre experiencia: sentir fonda dor polo noso
pecado e sentirnos fondamente aceptados por El, remitenos ao mais
auténtico e xenuino do noso ser humano. Experimentarnos seres
pecadores - salvados é a experiencia que busca este momento dos
Exercicios.

A Cruz é o simbolo méis evidente dun Amor de Deus que choca co
pecado social-estrutural do mundo. Xests, o ser humano totalmente
entregado a causa do ben, por culpa do pecado, termina colgado dun
madeiro. Unha realidade que hoxe segue presente, moitos homes e
mulleres, moitos pobos do planeta estan sendo crucificados polo
mal, pola inxustiza, polas ansias de dominio e de poder. {Que fixen,
que fago, que podo facer polo Xesus sufrinte do noso tempo? Nesta
pregunta, co horizonte aberto da stia resposta, desemboca a
experiencia desta primeira semana.

4.1.3. Deus crea creadores e creadoras

O Amor de Deus, como diciamos, estd sempre activo, sempre
impulsando e traballando o ben da humanidade e da creacién
enteira. Pero precisa da nosa axuda e colaboracién para que este
Amor se vaia verificando e facendo real no mundo: Deus crea
creadores e creadoras. Somos os seus mediadores indispensables.

Deus precisa de nés para levar a cabo no mundo o seu labor
creador e humanizador. Necesita da nosa colaboracién para que
poidamos acadar esa “sabedoria de vivir” que vai dando sentido e
felicidade 4 nosa vida. Necesitanos para curar e devolver dignidade
a tantos feridos e feridas que van quedando tirados pola vida.
Precisa de nés para cambiar o funcionamento estrutural dunha
sociedade que xera tan fondas e sangrantes desigualdades.

Desde esta perspectiva, cobra o seu verdadeiro horizonte a chamada
do Reino tan clasica nos Exercicios. Non se trata de traballar por
un Reino alleo a este mundo, en resposta a unha chamada
“sobrenatural”, externa 4 mesma realidade. Tratase de colaborar
co Deus da vida, de acoller o seu impulso desde a nosa liberdade e
creatividade, para que o noso esforzo e dedicacién vaian desvelando,
neste mundo e nesta historia, o seu dinamismo creador humanizador.

4.1.4. Encarnacion “desde abaixo”

En Xests o Amor creador humanizador de Deus chega a
manifestarse plenamente na historia. Na sta persoa, Deus consigue,
por fin, regalarsenos totalmente. Este dinamismo creador -
humanizador, plenamente acollido, faise en Xesus dinamismo
salvador. Nel rompense todas as barreiras de separacién entre o ceo
e a terra: en Xests reconecemos o Fillo Encarnado.

6Quen é este home? {Como achegarnos 4 fondura do seu Misterio?
Esta é a pregunta que se fixeron os discipulos e discipulas e as
primeiras comunidades, despois da resurreccién. Esta é a pregunta,
ainda aberta, da Cristoloxia de todos os tempos. Esta é a pregunta
vivencial de toda persoa crente que, fascinada por el, pon a stia vida
no seu seguimento. E esta é, tamén, a pregunta que nos facemos
nesta segunda semana de Exercicios. Unha pregunta aberta,
existencial, que busca contemplar a Xests, achegarse intimamente

4 sta persoa para “conecelo internamente e asi mellor amalo e
seguilo”.

Marcel Legaut presenta a parabola do tesouro como a narracién
evanxélica que mellor nos aproxima ao Misterio de Xestis: “O Reino
de Deus parécese a un tesouro agachado nunha leira: un home
descébreo, vilveo a agachar e, cheo de alegria, vende todas as stias
posesiéns para mercar a leira aquela” (Mt 13, 44) O secreto da
persoa de Xestis podémolo intuir na sda total fidelidade ao Amor
creador, ao Reino, que polarizou toda a stia existencia. Este é ese
tesouro agachado que encheu de sentido a sta vida e polo que
apostou todo ata ao final®.

Desde a perspectiva da Encarnaciéon entendida “desde abaixo”,
cobra un novo sentido o seguimento de Xestus. Non se trata de
imitar ou de seguir un modelo, xa feito e terminado, en definitiva,
externo a nds. Seguir a Xesds supén que a nosa vida se vaia
configurando como a sta: se vaia polarizando en fidelidade ao
tesouro. Deixar que Xesus “faga de parteira” de modo que no noso
ser particular e na nosa circunstancia concreta, a fidelidade ao
Amor creador de Deus, vaia unificando e “enchendo de alegria” a
nosa propia vida.

4.1.5. Contemplacion da vida de Xestiis

A segunda semana, a parte central da experiencia de Exercicios,
esta toda ela dedicada a contemplar a vida Xesus, a entrar en
relacién orante con el, en contacto co seu ser facer e sentir, para o
“conecer internamente”. En coherencia cunha comprensién
dinamica da Encarnacién, contemplar a un home que non chega
feito desde o ceo, que se vai facendo a si mesmo en contacto coa
realidade e acollida ao querer do Pai.

Deixandonos instruir polo profeta: “Anda baixa ao taller do
oleiro, pois ali che comunicarei as minas palabras” (Xer 18, 2),
podemos acudir & vida de Xests para contemplar o seu ser - desde
Deus - para os demais. E ali, como discipulas e discipulos, que

8 Legaut, Marcel., Meditacién de un cristiano del siglo XX, Sigueme, Salamanca 1989,
127-150

queren aprender e deixarse contaxiar, asistir a esa “escola — taller”
no que vai configurando a sda existencia.

Para isto necesitamos exponer todo o noso ser ao seu contacto.
Abrir a nosa imaxinacién e sentidos corporais para mirar e escoitar
o seu falar e actuar e deixarnos sorprender polos seus xestos,
actitudes, gustos, preferencias. Abrir a nosa intuicién e sentidos
interiores para sintonizar, desde dentro, cos seus sentimentos,
emocions, certezas, intenciéns, desexos, medos, dubidas, buscas.

Achegamonos aos diferentes textos do Evanxeo, narraciéns xa
moi elaboradas pola comunidade primitiva, para situarnos nos
diferentes escenarios e, a modo de portas de entrada, contemplar
ese irse facendo de Xesus:

- Contemplamos a Xestis facéndose home conforme ao querer do
Pai. Ver como vai vivindo o proceso de “darse 4 luz” desde o mellor
de si. Asistir ao seu camino de autenticidade e liberdade e como vai
modelando a stia vida en fidelidade ao tesouro. Licido e valente
ante todo aquilo que pode ameazar a fidelidade ao esencial, ainda
que estean en xogo estruturas moi sagradas para el: a familia, o
circulo de amizade, a lei, o sabado, o templo.

- Contemplamos a Xests aprendendo a mirar a vida. Ver cémo en
contacto coa xente, cos pobres e na relacién intima co Pai, vai
facendo proceso de conversién e inversiéon da stia mirada. Como vai
descubrindo que s6 “desde abaixo” desde a marxe, se pode humanizar
e ver a realidade desde a mirada de Deus. Contemplar c6mo este
modo de mirar e vivir desde os mais febles e excluidos non é neutral,
vai chocando cos poderes establecidos e supén unha continua fonte
de conflitos.

- Contemplamos a Xesis afondando na intimidade co Pai. Os
evanxeos presentan, repetidamente, a Xesiis orando toda a noite,
nun lugar arredado. {Que pasaba na interioridade de Xestis neses
longos tempos de oracién e intimidade? Contemplar a Xesus neses
momentos, entrar en contacto coa sia intimidade aberta plenamente
4 relaciéon co Pai, supén asistir ao “santuario” no que mellor
podemos captar, intuir e abrirnos ao secreto Gltimo da sta persoa:
ao cerne mesmo do seu Misterio, ao seu reconecerse como Fillo na
experiencia do Abbd.

- Contemplamos a Xestis madurando no amor. Toda a sta vida foi
unha aprendizaxe do amor. Na relacién coa xente, mesmo a través
do papel relevante que tiveron na sta vida as mulleres, Xestus foi
modelando o seu ser. Na reciprocidade do dar e recibir xestos de
agradecemento, carifio e tenrura e mesmo na sda indignaciéon ante
a hipocresia e o desprezo pola xente humilde, Xesus foi acollendo o
Amor do Pai e levandoo ata a desmesura de “dar a vida polo
amigos”. Na cea de despedida, co xesto do lavatorio dos pés,
exprésanos a clave do seu descubrimento: o verdadeiro amor pasa
polo servizo. E dicir, por ese amor que se expresa nunha linguaxe
humilde, verdadeira, efectiva, desde a naturalidade do auténtico,
desde unha reciprocidade acolledora e agradecida.

4.1.6. Contemplacién do Misterio Pascual

O proceso de Exercicios, termina coa contemplacién da morte e
resurreccién de Xests. £ un tempo, terceira e cuarta semana, no
que se busca a consolidacién e confirmacién de todo o vivido: unha
experiencia transformadora, enraizada na historia que se abre cara
a un horizonte transcendente de esperanza.

En Xestis, morto nunha cruz, como consecuencia da sia fidelidade
a causa do Reino, temos un signo evidente de que Deus non pode
evitar o mal pero acompana cunha inmensa tenrura, a toda persoa
que sofre. O Pai, que desde a plena identificacién acompafou ao seu
Fillo ata o final, tampouco o puido librar do sufrimento.

Na experiencia de Xesus resucitado, temos a seguridade de que
nin o mal, nin a morte tefien a ultima palabra sobre a existencia.
Deus é un Deus de vivos, que non deixa a ningan ser humano caer
na morte. O seu Amor, que non pode na historia evitar o mal,
ofrécesenos como salvacion plena e definitiva no seu abrazo final.

4.2. Orientacions metodoléxicas dos Exercicios

Os Exercicios, como veno dicindo, son unha experiencia espiritual
orientada a transformacién persoal. A stia pedagoxia, centrada na
persoa de Xesus, busca invitar, motivar e promover que a persoa
vaia ordenando a sua vida: afectos, desexos, ideas, actitudes,
comportamentos e, mesmo a stia sensibilidade, conforme ao querer
de Deus.

Para lograr esta transformaciéon San Ignacio, ao principio do seu
libro, presenta unha serie de orientaciéns metodoléxicas. Con esta
mesma finalidade, vai intercalando nas diferentes meditaciéns
coloquios e peticiéns que buscan orientar e estimular o desexo cara
a experiencia que en cada caso se pretende conseguir.

Neste sentido de transformador, cobran unha especial relevancia
as once peticiéns que aparecen ao longo dos Exercicios e constitiien
unha clave fundamental no proceso de educacién afectiva.
Tradicionalmente faise tanta insistencia neste aspecto que, a
primeira vista, pode parecer incompatible ser fiel 4 intuicién de
Ignacio e prescindir da oraciéon de peticién; mesmo hai grandes
especialista na materia que pensan asi.

Con todo, desde unha actitude humilde e respectuosa, quero
expresar a mina firme conviccién de que é posible lograr doutro
xeito, mais acorde coa absoluta e amorosa iniciativa de Deus, esa
mesma transformacion afectiva que se busca desde a insistente
peticién. Creo que a linguaxe relixiosa ten outros moitos recursos
para expresar, espertar e potenciar o sentimento de indixencia
persoal e desexo de Deus.

Na mina experiencia, intento conservar de diferentes maneiras os
valores que encerran as distintas peticiéns. Ben formulando
expresamente o desexo que se busca, ben dandolle a volta 4 peticién
de modo que exprese que é Deus quen nos estd pedindo a nés
acollida e colaboracién ou ben a través doutras expresions e
evocacions oracionais, que respecten sempre a iniciativa gratuita,
amorosa e incondicional de Deus..

Neste mesmo sentido transformador, utilizo moito a linguaxe
imaxinativa e simbdlica. Como sabemos, a identificaciéon simbélica
ten unha gran forza expresiva para espertar zonas durmidas do
noso ser. Ten a capacidade de sorprender “polas costas” as defensas
racionais e chegar 4 nosa interioridade, mobilizando e avivecendo
o desexo. Tamén estou descubrindo o poder integrador e
transformador da linguaxe corporal, que vou introducindo a través
da danza contemplativa.

4.3. Claves dunha pedagoxia integral

En sintonia coa comprensiéon dun Deus que impulsa cara a
plenitude todo o0 noso ser humano, cobra unha especial importancia
o dinamismo do crecemento integral. De forma moi breve enumero
algunhas claves pedagéxicas que, ben articuladas, poden axudar a
lograr mellor o proceso transformador que buscan os Exercicios.

- Atender G comprensioén e consciencia de si. E dicir, axudar a
persoa a que se vaia entendendo a si mesma nos distintos aspectos:
corporais, psicoléxicos, sociais, culturais e espirituais como unha
totalidade interrelacionada.

- Atender aos movementos da afectividade. E dicir, axudar a
persoa a irse facendo consciente dos impulsos afectivos que impactan
a stia sensibilidade e mobilizan a stia enerxia vital na dinamica do
desexo.

- Atender ds motivaciéns. E dicir, axudar a persoa a que vaia
descubrindo e elaborando o significado e o sentido das diferentes
experiencias do proceso.

- Atender d experiencia espiritual. E dicir, axudar a persoa a ir
tomando conciencia agradecida da presenza activa do dinamismo
creador de Deus a través do mesmo proceso humano que vive®.

Na mina proposta de Exercicios busco atender a estas claves de
diferentes maneiras. No estilo mesmo das orientacions, a través de
“preguntas existenciais” e simbolos que axuden a traer a propia
realidade as ideas teoldxicas e os textos da Palabra. Resulta moi
axudadora a experiencia do acompanamento persoal.

5.Unha espiritualidade humanizadora

Os Exercicios terminan coa “Meditacién para acadar amor”. Esta
meditaciéon expresa o punto de chegada de todo o proceso: “unha
maneira contemplativa de vivir buscando, deixandose encontrar

9 Para ampliar estas ideas pode confrontarse: Arrieta, Lola, Acoger LA VIDA,
acompafiando la vida, El acompafiamiento en la vida cotidiana, Frontera Hegian 26,
Vitoria 1999.

por Deus, en todas as cousas”. Cara aqui apunta, en definitiva, a
transformacién que buscan os Exercicios.

Na mina proposta, este punto de chegada pasa a ser, tamén, o
punto de partida como un dinamismo circular envolvente que vai
conducindo toda a experiencia. O impulso creador e humanizador
de Deus, que flie amorosamente desde a entrafna mesma de todo o
creado, emerxe na historia a través de fres fontes nas que
constantemente nos busca: a nosa propia vida persoal con todo o
que somos, corpo, interioridade e circunstancia; a realidade que
nos rodea, historia, acontecementos, cultura, relaciéns, persoas,
especialmente as mais desfavorecidas; a Palabra que, como
experiencia maiéutica, vai alumeando o proceso.

Na concrecién e interrelacion destas tres fontes, intimamente
conectadas entre si, vou desenvolvendo os diferentes momentos da
experiencia de Exercicios. Un proceso que se vai afondando a través
de duaas actitudes: o agradecemento ante o don que se nos regala e
a decisién de responder con todo o ser. Daas palabras Grazas e Si
que, na sda interaccién e unificacién crecente, van abrindo a fonda
actitude dunha total disponibilidade agradecida que expresa a
clasica oracién do “Tomade Senor e recibide...” coa que remata a
experiencia dos Exercicios.

Neste sentido, os Exercicios non terminan nunca; mais ainda,
propiamente empezan cando rematan os dias de retiro e oracién. O
seu dinamismo interno busca ser, no medio do vivir cotian, esa
forza interior que mantén viva e esperta unha espiritualidade
humanizadora e comprometida coa xustiza.

Pilar Wirtz Molezin
Relixiosa da Compania de Maria

